ԱՄՓՈՓԱԹԵՐԹ
« ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2026 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ԼՐԱՑՈՒՄ, ՓՈՓՈԽՈՒԹՅՈՒՆ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2025 ԹՎԱԿԱՆԻ ԴԵԿՏԵՄԲԵՐԻ 25-Ի N 1910-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ, ԻՆՉՊԵՍ ՆԱԵՎ  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՔԱՂԱՔԱՇԻՆՈՒԹՅԱՆ ԿՈՄԻՏԵԻՆ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ ՆԱԽԱԳԾԻ 
	1. ՀՀ  ֆինանսների նախարարություն
	17.06.2025թ. N  01/9-1/16070-2026

	1. ՀՀ կառավարության 04.05.2017 թ. N 526-Ն որոշմամբ հաստատված կարգի 33-րդ կետի 8-րդ ենթակետի համաձայն՝ պայմանագիրը լուծելու դեպքում պատվիրատուն չի կրում պայմանագրի միակողմանի լուծման հետևանքով պայմանագրի կողմի համար առաջացող վնասների կամ բաց թողնված օգուտի ռիսկը։ Հետևաբար, անհրաժեշտ է Նախագծի տեղեկանք-հիմնավորման մեջ բացահայտել, թե տվյալ դեպքում պատվիրատուի համար ինչ կոնկրետ ֆինանսական պարտավորություններ կարող են առաջանալ կամ հստակեցվել, որոնք հիմնավորում են առաջարկվող ծախսի անհրաժեշտությունը։
   
	1. Ընդունվել է ի գիտություն:
ՀՀ Գեղարքունիքի մարզի «Ներքին Գետաշենի թիվ 1 միջնակարգ դպրոց» ՊՈԱԿ-ի նոր մասնաշենքի կառուցման աշխատանքների  կատարման N ՀՀՔԿ-ԲՄԱՇՁԲ-21/6 և   ՀՀ Կոտայքի մարզի Եղվարդի (Նաիրի) բժշկական կենտրոնի կառուցման աշխատանքների կատարման  N ՀՀՔԿ-ԲՄԱՇՁԲ-21/11 գնման պայմանագրերի միակողմանի լուծման հետևանքով պայմանագրային պարտավորությունները դադարեցվել են:  Մնացորդային աշխատանքների ծավալները ճշգրտելու նպատակով անհրաժեշտ է իրականացնել կատարված շինարարական աշխատանքների վերաչափագրում և փաստագրում: 


	2. Նախագծի տեղեկանք-հիմնավորման մեջ նշվում է, որ շինարարական աշխատանքների    վերաչափագրման և փաստագրման ծառայությունների ձեռք բերման համար յուրաքանչյուր օբյեկտի մասով նախատեսվում է՝
· Կոտայքի մարզի Եղվարդ (Նաիրի) բժշկական կենտրոնի համար՝ 2.1 մլն դրամ, 
· Գեղարքունիքի մարզի «Ներքին Գետաշենի թիվ 1 միջնակարգ դպրոց» ՊՈԱԿ-ի նոր մասնաշենքի համար՝ 1.8 մլն դրամ։ 
Սակայն Նախագծին կից ներկայացված տեղեկանք-հիմնավորման մեջ բացակայում են նշված ծառայությունների արժեքի հաշվարկման և գնորոշման հիմքերը։ Ուստի առաջարկում ենք տեղեկանք-հիմնավորումը լրացնել համապատասխան տեղեկատվությամբ՝ ներկայացնելով պահանջվող գումարի ձևավորման մեթոդաբանությունը, կիրառված հաշվարկներն ու գնորոշման աղբյուրները։

	2. Ընդունվել է ի գիտություն: 
[bookmark: _GoBack] ՀՀ քաղաքաշինության կոմիտեի կողմից հարցում է կատարվել   «Հայաստանի Հանրապետության փորձագիտական կենտրոն» ՊՈԱԿ-ին վերոնշյալ օբյեկտների  վերաչափագրման և փաստագրման ծառայություններն իրականացնելու համար գնային առաջարկ  ստանալու նպատակով: Գնային առաջարկը կցվում է: 

	3.  Նախագծով ծառայությունների ձեռքբերման համար պահանջվող միջոցները նախատեսվում է հատկացնել «1103» ծրագրի «21001. Քաղաքաշինության բնագավառում պետական ծրագրերի իրականացման ապահովում» միջոցառման շրջանակներում՝ բյուջետային ծախսերի տնտեսագիտական դասակարգման «Մասնագիտական ծառայություններ» ընթացիկ բնույթի հոդվածով։
Այս կապակցությամբ անհրաժեշտ ենք համարում նշել, որ ՀՀ ֆինանսների նախարարի 23.05.2017 թ. N 311-Ա հրամանով հաստատված N 1 հավելվածի «5.4. Ծրագրի միջոցառումների սահմանման ընդհանուր սկզբունքները» բաժնի համաձայն՝ ծրագրի միջոցառումները պետք է ներառեն կամ ընթացիկ, կամ ոչ ֆինանսական ակտիվներին, կամ ֆինանսական ակտիվներին վերաբերող ծախսեր։ Միևնույն միջոցառման շրջանակներում չպետք է միաժամանակ ներառվեն ընթացիկ և կապիտալ (ոչ ֆինանսական ակտիվներին վերաբերող) բնույթի ծախսեր։
Նկատի ունենալով, որ «21001» միջոցառումը կապիտալ բնույթի է, իսկ Նախագծով նախատեսվող ծախսը դասակարգվում է որպես ընթացիկ բնույթի ծառայության ձեռքբերում և չունի շարունակական բնույթ, առաջարկում ենք նշված 3.9 մլն դրամը նախատեսել նույն՝ «1103» ծրագրի շրջանակներում գոյություն ունեցող «11013. Ավարտվող շինարարական օբյեկտների չափագրման ծառայություններ» միջոցառման ներքո՝ անհրաժեշտության դեպքում համապատասխանեցնելով և ճշգրտելով միջոցառման անվանումն ու նկարագրությունը։

	3. Ընդունվել է: 
Նախագծի հավելվածներում կատարվել են համապատասխան փոփոխություններ: 
 
  












	4. Տեղեկանք հիմնավորման մեջ նշվում է, որ «11002» միջոցառումից վերաբաշխման արդյունքում ընթացիկ տարում դրանց վերականգնման անհրաժեշտություն չի առաջանա: 
Հաշվի առնելով, որ վերաբաշխման ենթակա գումարը փաստացի դիտարկվում է որպես տնտեսված միջոց և այն, որ միջոցառման հաստատված բյուջեի (268.0 մլն դրամ) գծով 16.06.2026թ-ի դրությամբ իրականացվել է շուրջ 17 % վերաբաշխում (ներառյալ Նախագծով նվազեցումը՝ ճշտված բյուջեն կկազմի 222.3 մլն դրամ) առաջարկում ենք լրացուցիչ գնահատել «1103» ծրագրի «11002. Նորմատիվատեխնիկական փաստաթղթերի մշակում և տեղայնացում» միջոցառման գծով մինչև տարեվերջ անհրաժեշտ ու կանխատեսվող ֆինանսական պահանջարկը և գնահատման արդյունքում ձևավորվող ազատ միջոցներն ուղղել ՀՀ կառավարության պահուստային ֆոնդ։
Ելնելով վերոգրյալից՝ առաջարկում ենք վերանայել և լրամշակել Նախագիծը՝ հաշվի առնելով ներկայացված դիտարկումներն ու առաջարկությունները
	4. Ընդունվել է ի գիտություն: 




